
〈固。理當寬弘而後能濟。曰審如是則孔明之不能蜀乆矣。何以得甘棠之思乎。愍帝。建興四年。丞相睿。聞長安不守。出師露次。刻日北征。以漕運稽〉

〈期。丙寅斬督運令史淳于伯。刑者以刀拭柱。血逆𣴑。上柱末二丈餘。觀者咸以爲冤。右將軍王導等。上䟽引咎請觧職睿曰。政刑失中。皆吾闇塞所〉

〈致。一無所問。胡氏曰。孟子曰。五伯假仁者也反躬而仁者不可得而見矣。得見有假者斯可矣。乆假而不歸者。不可得而見矣。得見暫假者斯可矣。〉

〈琅琊才具不優。志器非逺。感激東海。與巳揚州之惠。固自以建鄴鳥琅琊之京邑也。愍帝語使進軍。睿以方定江東爲辭。祖逖說以恢復。睿素無北〉

〈伐之志。此其情實也。及聞長安不守。出師露次。躬擐甲冑。移檄四方。刻日北征。審有此心者。當爲之有素。選擇將帥。訓練軍旅。儲峙縱糧。其規摹措〉

〈盡。無非北向之計。一日奮發。尚恐大事之緒未易就也。今既倉卒而舉本未。不慮發於行事。其心孔彰。乃歸罪督運之稽。斬戮無罪。刀拭柱上。其血〉

〈逆𣴑。拂理違天。亦云酷矣。今去之千𡻕。讀其史。味其事。猶使人拂鬱而重歏。則當時爲如何。此所謂假仁而行猶未能者也。王導爲睿謀臣使。濫刑〉

〈至此。雖。上疏引咎觧職。曷若諫止於未然之爲善乎。元帝。建武元年。三月。琅琊王即𣈆王位。有司請立太子。王愛次子宣城公裒欲立之。謂王導曰。〉

〈立子當以德。導曰。世子宣城俱有朗儁之美。而世子年長。王從之。丙辰立世子紹爲王太子。封裒爲琅琊王。以王敦爲大將軍。江州牧揚州刺史。王〉

〈導爲驃騎將軍都督中外諸軍事。導以敦統六州。辭中外都督。按敦導之從見時軍旅不息。學校未修。導上書曰。云云上甚納焉。按時戎事方興。而〉

〈導首以興崇學校爲請。可謂有經逺之謀矣。按本傳記此於辭都督。後通鑑不載。大興元年三月。愍帝凶問至建康。百官請上尊號。王即皇帝位。夏〉

〈四月。加王導驃騎大將軍。開府儀同三司。導遣八部從事行揚州郡國還。同時俱見諸從事。各言二千石官長得失。獨顧和無言。導問之。和曰。明公〉

〈作輔寧使。網漏吞舟。何緣採聽。風聞以察察爲政邪。導諮嗟稱善。胡氏曰。江東草創。正須慎擇牧守令長。以撫循百姓。爲國基本。若一郡一縣。或非〉

〈其人。則受害者衆矣。然則守令得失。正宰相所當知也。不以察察爲政。以此待赤子可耳。爲民上者。姦暴貪汙。容而不治。顧曰網漏吞舟。不亦謬乎。〉

〈且風聞不可聽者。謂誣罔者也。若按其舉措之虛實而加刑賞焉。又何惡於風聞。且宰相於天下。安得物物而目觀之哉。顧和之言。若臧而否。愚所〉


〈不取也。太山太守徐龕反。帝訪可以鎮撫河南者。導舉太子左衛。率羊鑒龕之州里冠族必能制之。鑒深辭。才非將帥。郄鑒亦表鑒非才不可使。導〉

